
>>  Ek wil asb inteken op Verskil              

  >>  Kanselleer asb my intekening op Verskil
Kliek hier

 en besoek ons webwerf [www.ngk-ntvl.com]. Hiermee 'n paar vinnige skakels:  * Verskil - vorige uitgawes    * Sinodale dagboek  - 'n samevatting van belangrike datums  *  Vrouebelange: Toerustingseminaar 19 September 2009  

4 September 2009 
  ______________________________________________________________________
Nasionale Biddag vir Dowes: 6 September

Met die Nasionale Biddag vir Dowes op 6 September, gevolg deur die Dowe Bewustheidsweek vanaf 7 tot 11 September, verskaf die Instituut vir Dowes die aangehegte inligting vir moontlike gebruik tydens Sondag se erediens [artikel met dank oorgeneem uit VrydagNuus].
 

Biddag vir Gesondheidsdienste: 18 Oktober
 

Met Gesondheidsorg-Sondag op 18 Oktober amper op die drumpel, het die Christen Geneeskundige Bond van Suid Afrika (CGB) en Healthcare Christian Fellowship International (HCFI) 'n brosjure saamgestel. Die brosjure is in Afrikaans sowel as Engels beskikbaar. 
>>  Vir jou gerief word die volledige inhoud van die brosjure aangeheg. 
 
Diversiteit

In verlede week se Verskil is 'n berig geplaas van die byeenkoms van die Taakspan Diversiteit wat gedurende 18-19 Augustus 2009 plaas gevind het. Om daarby aan te sluit, plaas ons nog 'n berig wat op 27 Augustus in Beeld verskyn het - aangeheg.

>>  Vir navrae kontak dr Jan Botha by  tel 012-546.3545, e-pos jan@pastoralepraktyk.co.za 
 



Kursusse, Konferensies, Retreats, Werkwinkels, ens
1)  Vrouebelange Toerusting-seminaar       
Wanneer:  19 September 2009 [08:30 vir 09:00-14:00]
Waar:  NG Overkruin                                                            Die tyd loop uit - skryf nou in!!
Koste: R60.00 p/p

Kliek hier vir die inskrywingsvorm en volledige inligting.

*************************************************************
2)  Excelsus Lentekonferensie -  Excelsus nooi leraars en lidmate uit na die vierde jaarlikse konferensie by NG Universiteitsoord en die Universiteit van Pretoria vanaf 6-8 Oktober 2009.
Aangeheg 'n inligtingstuk.  Besoek ook die webwerf www.excelsus.org.za
 

*************************************************************
3)  Die Diensraad SDGB se Taakspan Ekologie bied op Saterdag 10 Oktober 2009 'n byeenkoms aan by NG Monumentpark.  Sprekers wat sal optree is proff Ernst Conradie, Erik Holm, Willie van Heerden, Samuel Paauw en ander. 
>>  'n Volledige program sal later bekend gemaak word.[image: image1.jpg]VERSKIL

>>  Koste: R60,00 p/p
>>  Alle belangstellendes:  Aangeheg 'n inskrywingsvorm   
 

Vir enige navrae skakel gerus vir Gustav Claassen by 082 856 1943.
*************************************************************
4)  Spiritualiteitsretreat - 26-28 Oktober 2009: 
Plek:  Good Shepherd Retreat Centre

Koste:  R670.00
Besprekings:  Bespreek eers telefonies by Hermien Swart, tel (012)440-6525 - volg dit dan op met die inskrywingsvorm en betaling van liefs die volle bedrag, anders R350.00 as deposito.  Betaling kan elektronies of per tjek gedoen word.  
>>  Volledige besonderhede is op die inskrywingsvorm - kliek hier.  Sluitingsdatum vir inskrywings: 16 Oktober 2009
 

PEN Fietstoer

Persone wat belangstel om einde Februarie 2010 aan die PEN-fietstoer na Kaapstad (Argus) deel te neem, kan Michiel van der Merwe kontak by (merwem@ngwps.co.za / 082 462 3529) of vir René Veldsman (012 440 1705/ 082 3013 510).

Kollega- en gemeente-nuus  

Eloffsdal beskik oor 'n pastorale hospitaalspan by Eugene Marais Hospitaal in die Moot, onder leiding van Retha Kruidenier.  Hierdie diens is veral vir plattelandse en verafgeleë gemeentes maar ook vir gemeentes in die stad beskikbaar. 

>>  Predikante, gemeentelede en enige persoon wat besoek, beraad en ondersteun wil word deur die span, kan met Retha of met Jan Botha skakel. Opvolgbesoeke en traumahantering word ook gebied.  

>>  Kontak Retha Kruidenier by sel 082 413 8462 / tel 012-329 1352 en Jan Botha by tel 012-546 3545
*************************************************************
Magalieskruin-Pretoria beskik oor 'n vakante pos vir 'n orrelis.  Die geskikte kandidaat sal verantwoordelik wees vir begeleiding tydens een oggenddiens per Sondag, asook Kersdag en by ander feesgeleenthede soos ooreengekom.  Navrae: Ds Johan Olivier, sel 082 447 7555 / Willem van Niekerk, tel 012-567 2102.  Sluitingsdatum vir aansoeke: 30 September 2009.
*************************************************************
Ander nuus     

Facebook
Het jy al by die Facebook groep NG Kerk Predikante Noordelike Sinode aangesluit?  Nog nie?  Volg dan die link om daar uit te kom.

*************************************************************
[image: image3.jpg]


Help asb!  Ons almal ken vir Wilna Jansen wat al vir sewe jaar die vriendelike stem is wanneer ons met ons mediese navrae na BestMed se kantore toe skakel.  Sy en haar man wil vroeg volgende jaar aftree en by hul enigste dogter en haar man wat in Nieu-Seeland woon aansluit.  Voordat hierdie droom kan waar word moet hulle huis in Cullinan (Kudustraat 16) verkoop word.  Indien jy weet van iemand wat sal belangstel kan Wilna gekontak word by 082 718 1641 of na-ure by 012-734 0186.
 

Ten slotte
 
Lente is in die lug of soos hulle in Engels sê "Spring is in the air!" 
 

BYLAES
 Nasionale Biddag vir Dowes

Doofheid is ’n onderskatte gestremdheid. Dowes se grootste probleem  is kommunikasie. Helen Keller het gesê: Dowes is afgesny van mense en Blindes van dinge. Elke woord wat ’n dowe persoon ken, moes hy of sy aanleer. ’n Volwasse horende persoon het ’n natuurlike woordeskat van meer as 8000 woorde, terwyl ’n dowe persoon ’n woordeskat van 2000 of minder woorde het.  

Dowe Sending-studente aan die Deaf Christian Ministry Africa (DCMA)-kollege, ’n been van die National Institute for the Deaf (NID), het vanjaar die inisiatief geneem om in Gebaretaal, hul moedertaal, vir horende lidmate en gemeentes te bid. Natuurlik moet horende lidmate ook vir Dowes bid. Die krag van gebed kan nooit onderskat word nie.

Daar is 410 000 Dowes in SA, waarvan net meer as 4000 toegang het tot die Woord van God. En Dowes is “honger” daarvoor. Die NOOD IS GROOT. 

DCMA is dan ook in 2005 deur NID begin in samewerking met Veritas College International, AGS en die NG Kerk in SA. 

Aan die einde van die jaar sal die eerste vier Dowe predikante en pastore wat deur DCMA opgelei word, gereed wees om die Woord van God aan Dowes te bedien.

Die eerste twee Dowe predikante vir Dowes sal DV op 18 November vanjaar saam met horende studente as leraars van die NG Kerk bevestig word. Hulle sal dieselfde ampsbevoegdheid as enige ander leraar hê. Hulle sal ook in staat wees om ’n Dowe gemeente ten volle te bedien. Twee Dowe pastore sal ook DV in November in die AGS bevestig word. 

Die visie van DCMA is juis om Dowes op te lei om Dowes met die Evangelie van Jesus te bedien.

Besoek gerus ook die NID se webblad by www.deafnet.co.za .

Susara Bredell

Nasionale Fondswerwer

National Institute for the Deaf
Terug na Verskil
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++
GESONDHEIDSORG-SONDAG 18 OKTOBER
Hierdie e-pos word namens die Christen Geneeskundige Bond van Suid Afrika (CGB) en Healthcare Christian Fellowship International (HCFI) aan u gestuur. 

Met Gesondheidsorg-Sondag op 18 Oktober amper op die drumpel, het ons 'n brosjure saamgestel. Ons nooi jou uit om die brosjure af te laai deur die relevante hiperskakel hieronder te kliek, of andersins via ons webtuiste by www.cmf.org.za  die dokumente af te laai. Die brosjure is in Afrikaans sowel as Engels beskikbaar. Vir jou gerief word die volledige inhoud van die brosjure ook hieronder aangehaal. 

Kopieer gerus die brosjure vir verspreiding op Gesondheidsorg-Sondag (daar is geen kopiereg op nie). 

Saam in die diens van die Groot Geneser 

Dr. Frank Muller (CGB) 
Ms Erica Grunewald (HCFI) 
Terug na Verskil
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++

GESONDHEID VIR ALMAL


Dr. Rudzani Muloiwa 
Tekste: Romeine 8:22-23; Psalm 103:1-5 

Dit is 4:28 in die oggend. Ek is sopas terug van die kindersaal, waar ek 'n vyf maande oue kind dood moes verklaar. Alhoewel sy met 'n vermoedelike hartletsel gebore was, het sy nooit enige spesiale ondersoeke hiervoor ontvang nie. 

Dit het my laat nadink oor "Gesondheid vir almal". 

Die Wêreld-Gesondheid Organisasie omskryf gesondheid as "'n toestand van totale fisiese, psigiese en maatskaplike welsyn, en nie net die afwesigheid van siekte nie". Soms voeg Christene "geestelike welsyn" tot die lysie by. Maar is so 'n tipe gesondheid haalbaar? Meer nog, is dit vir almal haalbaar? Of is hierdie slagspreuk blote wensdenkery, 'n mikpunt wat opsetlik hoog gestel word om te verseker dat iets ten minste getref word in die po gings om dit te bereik? 

Vir my kom twee vrae na vore: 
* Watter sin moet 'n Christen (en nie net 'n Christen gesondheidswerker) maak uit die konsep "Gesondheid vir almal"? 
* Wat is die korrekte Christelike antwoord tot die konsep van "gesondheid vir almal"? 

Om mee te begin, glo ek ons moet 'n onderskeid tref tussen "Gesondheid vir almal" en "Gesondheid-sorg vir almal". Uit Christelike oogpunt is die eerste nie in ons mag om te gee nie, selfs nie te midde van onbeperkte bronne nie. Aan die ander kant is die tweede wel binne ons mag, maar teen hoë koste vir die samelewing. Die kind se vermoedelike hartletsel was nie direk deur menslike vergryp veroorsaak nie. Die onvoldoende gesondheidsorg wat hierdie kind egter ontvang het, was wel binne menslike vermoë om reg te stel, maar niks het gebeur nie. Maatskaplike vooroordeel het haar verhinder om betyds hanteer te word. 

Hoe moet ons dus met hierdie twee konsepte omgaan? Op die oog af lyk "gesondheid" onbereik-baar, maar nadere ondersoek openbaar die teenoor-gestelde. Gesondheid is nie binne ons mag om self te bereik nie. Met ander woorde, ons word hier die kans gegun om onsself in die hande van 'n barm-hartige God te plaas. Hierdie is die ware gesondheid - die Shalom wat God alleen kan gee. "Want Ek is die Here wat jou genees" (Ex 15:26b). In geloof bied ons aan God die fragmente van ons gesondheid om die volheid daarvan terug te ontvang. As gesondheid nie meer iets is om in eie krag te bereik nie, of waaraan ons krampagtig moet vasklou nie, begin ons denke vernuwe: "My genade is vir jou genoeg, want my krag word vervolmaak in jou swakhede.". Die kern van goddelike gesondheid is die dinamiese aard daar-van, wat aanhou uitwaarts vloei, na andere toe. Gesondheid was nooit veronderstel om 'n eindpunt - 'n toestand van stase - te wees nie, maar 'n wyse van menswees, die begin van 'n pelgrimstog. 

Wat van die tweede konsep: gesondheidsorg vir almal? Gesondheidsorg bly primêr 'n kwessie van geregtigheid. Dus is gesondheidsorg nie bloot 'n taak vir die gesond-heidswerker om uit te voer nie, maar eerder 'n opdrag aan die hele Kerk. Armes sterwe daagliks weens maat-skaplike, psigiese en fisiese gebreke waarvoor daar behandeling bestaan, maar wat van hulle weerhou is vir verskeie redes. As die kind nie in 'n arm, landelike distrik gewoon het nie, sou haar kanse vir toepaslike mediese sorg baie anders gelyk het. Vir die Kerk is "gesondheidsorg vir almal" nie 'n politieke slag-spreuk of 'n maatskaplike plig nie. Dit is die dankbaar-heid wat oor die rand van ons genesingssbeker vloei. 

Ons taak is nie maklik nie. Dit help om die woorde van Henri Nouwen in The Wounded Healer voor oë te hou: "A Christian community is therefore a healing community not because wounds are cured and pains are alleviated, but because wounds and pains become openings or occasions for a new vision. Mutual confession then becomes a mutual deepening of hope, and sharing weakness becomes a reminder to one and all of the coming strength." 

Ons het 'n opdrag om te luister en te werk in ons siek wêreld, terwyl ons verby die versugtinge uitreik in hoop. "Gesondheid vir almal" kan net kom deur diegene wat die betekenis van die kruis uitleef, omdat die kruis die enigste belofte inhou vir die vervulling van hierdie versugting. 

Dit is ons opregte bede dat Gesondheidsorg-Sondag deur God se kinders gebruik sal word om Sy Koninkryk in die gesondheid-sektor uit te brei. 

GEBEDSPUNTE 


Terwyl u deur hierdie gebedspunte bid, dra in die besonder gesondheidswerkers wat u ken op na die troon van God. 

Lof en Danksegging 
Dank God vir: 
- Sy vergifnis van ons sonde 
- Sy getroue bemoeienis met alle aspekte van ons lewens 
- Sy oorvloedige genade, wat die gebeure van ons lewens tot 'n glorieryke tapisserie verweef 
- Sy belofte om ons lyding te beëindig en ons wat op Hom vertrou, te vertrtoos 
- Sy versekering dat alle ongeregtigheid tot 'n einde sal kom en dat Hy alles sal vernuwe. 

Gesondheidswerkers 
Bid vir almal betrokke in die versorging van siek en gebroke mense. Tree in vir dié wat in die privaat-, staats-, en akademiese sektore werk¬saam is, in kliniese, administratiewe en ander sfere. Bring almal na die Vader wat in die gesondheidsberoepe studeer, en ook diegene wat mediese navorsing doen. Bid vir hoop, vreugde en wysheid sodat die lig en lewe van Christus deur hulle mag skyn. 

Gesondheidsowerhede 
Bid vir hulle wat besluite neem wat die gesondheid van ons nasie raak. Bid vir ons President, die Nasionale Gesondheidsminister, die Nasionale Direkteur-Generaal en die provinsiale LUR's vir Gesondheid en almal wat aan hulle verslag doen. Bid vir gelykheid, reg en geregtigheid in die gesondheidsorgsektor en bid ook vir meer Christen¬leiers om die uitdagings van gesondheids¬regulering aan te pak. 

Gesondheidskwessies 
Onthou in gebed diegene wat deur die veelvuldige plae in ons land geraak word: VIGS, tuberkulose, geweld, alkoholisme en substans¬misbruik. Smeek God om almal wat onder hierdie aanslae gebuk gaan, by te staan, asook diegene wat indirek hierdeur geraak word - veral die kinders. Roep uit tot God names die kinders van ons nasie, wat so dikwels die slagoffers van ander se wandade is en weerloos teen misbruik is. Bid vir almal wat betrokke is in pogings om die impak van hierdie euwels te verlig; fisies, emosioneel, maatskaplik en geestelik. 

Gesondheidswerker-Ondersteuning 
In dankbaarheid en met smeking, bid vir hulle wat betrokke is in die ondersteuning van gesondheids¬werkers - professionele liggame, werkersunies en nie-regeringsorganisasies. Bid vir die werk van Healthcare Christian Fellowship en die Christen Geneeskundige Bond, sowel as ander organisasies soos die International Christian Medical and Dental Association, Doctors for Life, Hospiview, Catholic Health Carer's Association, Focus on the Family en International Fellowship of Evangelical Students. 

Versorgers 
Dank die Vader vir almal in u eie lewe wat hulp en troos gebied het in u tye van nood en lyding. Vra Sy seën op hulle wat tyd en bronne vrywilliglik opoffer om die nood van ander in barmhartigheid te verlig. Ondersoek u hart om te sien hoe die lyding in u eie verlede u toerus om ander se nood te verlig. Verbind uself daartoe om gereeld vir diegene wat andere in liefde versorg, te bid. 

INTERNET MATERIAAL 

Kliek op die relevante hiperskakel hieronder, of kopieer die skakel na u webenjin. 

Engelse brosjure (Word .doc, 50 kB) http://www.givengain.com/cause_data/images/975/HCS_2009_Flyer_Eng.doc 

Engelse brosjure (Adobe .pdf , 370 kB) https://www.givengain.com/cause_data/images/975/HCS_2009_Flyer_Eng.pdf 

Afrikaanse brosjure (Word .doc, 60 kB) http://www.givengain.com/cause_data/images/975/HCS_2009_Flyer_Afr.doc 

Afrikaanse brosjure (Adobe .pdf, 330 kB) http://www.givengain.com/cause_data/images/975/HCS_2009_Flyer_Afr.pdf 


Die Christen Geneeskundige Bond van Suid-Afrika getuig al vir meer as 50 jaar vir Christus. Die doel van die Bond is om gesondheids¬werkers te bemoedig om Jesus in hulle daaglikse praktyk te verheerlik, om sodoende hulle geloof en diens te verbind. Deur die gemeenskaplike studie van die Woord, gebed en byeen¬komste word lede versterk en bemoedig in hulle werksomstan¬dighede. Deur volgens die voorbeeld van Christus te dien, dra Christen gesondheidswerkers 'n boodskap van hoop, liefde en genesing uit na 'n gebroke wêreld. 


www.cmf.org.za 
Sorg vir die versorger
Terug na Verskil
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++

SAAM IN AFRIKA!
LENTE IN BEDIENING EN TEOLOGIE 
 
Excelsus nooi leraars en lidmate na die vierde jaarlikse  konferensie, Lente in Bediening en Teologie, by Universiteitsoord en die Universiteit van Pretoria
vanaf 6 - 8 Oktober 2009.

Die tema is: Saam in Afrika!
Die drie temas en sprekers is:

Genesing en versoening in Afrika (Nico Koopman) 

Die Afrika aarde behoort aan die Here (Ernst Conradie)

Roeping, kerk en owerhede (Rian Venter)

Dinsdagaand is daar ‘n oop lesing olv die Fakulteit Teologie (UP) met die tema: ‘n Fakulteit vir Afrika.
 
Daar is 25 keusetemas waarvan heelwat vir die eerste keer aangebied word. Die finale program  en inskrywingsvorm is op die webbladsy  www.excelsus.org.za

Skryf sommer dadelik vir die hoogtepunt in!!!

Wat is VBO? 

 
Voortgesette Bedieningsontwikkeling (VBO) vorm deel van die A tot Z-beleid aangaande predikante van die NG Kerk wat in 2007 deur die Algemene Sinode goedgekeur is. Dié beleid beklemtoon die belangrike verband tussen bedienings-vaardigheid en bedieningsgvreugde. VBO is ‘n vereiste vir die behoud van beide (en ook van bedieningsbevoegdheid). 

 

VBO wil predikante dus help om gelukkig in hulle beroep te wees en te bly!

 
Alle predikante van die NG Kerk wat bedieningsvreugde, -vaardigheid en –bevoegdheid wil behou, skakel by die VBO-program in. Dit sluit emeriti en tentmakers in. Gemeentes behoort predikante in staat te stel om aan VBO deel te neem deur onder andere daarvoor te begroot.

 
Die Algemene Sinode maak gebruik van drie sentra om die VBO-program te ontwikkel en aan te bied: Excelsus (Universiteit Pretoria); Communitas (Universiteit Stellenbosch); Shepherd (Universiteit Vrystaat). Verteenwoordigers van die drie sentra vorm ‘n VBO-forum wat alle relevante sake koördineer. 

 

Om te help met die ontwikkeling van die VBO-program maak Excelsus gebruik van ‘n VBO Taakgroep wat saamgestel is uit verteenwoordigers van die volgende sinodes van die NG Kerk: Noordelike Sinode, Oostelike Sinode, Sinode van Wes-Transvaal, Hoëveld Sinode, Sinode van Noord Kaapland, Sinode van KwaZulu-Natal.

Hoe werk die VBO punte? 

 
As erkenning vir predikante se deelname aan die VBO-program word punte toegeken volgens ‘n stelsel waarop die VBO-forum ooreengekom het. Daar word verwag dat predikante in die eerste drie jaar van hulle bediening 300 punte (100 per jaar) sal verwerf. Daarna behoort telkens binne ‘n siklus van sewe jaar 350 punte (50 per jaar) verwerf te word. Punte is oordraagbaar binne ‘n bepaalde siklus.
Terug na Verskil

INSKRYWING

Saterdag 10 Oktober 2009 

by 

NG Monumentpark

[Vul in en stuur so asb spoedig moontlik terug:

Faks: 012-440 5801

Epos: hermien@noordsin.co.za]

Gemeente:.........................................

Persone:  Aantal = ......................
Naam en van



Epos adres/selfoon

1. ....................................................
............................................................

2. ....................................................
............................................................

3. ....................................................
............................................................

4. ....................................................
............................................................

5. ....................................................
............................................................

6. ....................................................
............................................................
Koste: R60.00 p/p
Inbetaling : 

Rekeningnaam: NG Noordelike Sinode

Bank: Nedbank Commercial, Pretoria

Takkode: 149745 

Rekening no: 1497016339 (Tjekrekening)

Verwysing:   "Groen Bybellees" + Naam

NB  faks asb 'n bewys van elektroniese betaling  deur aan (012)440-5801
Terug na Verskil
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++

Terug na Verskil

++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++

Terug na Verskil

